
				এই পাতাটির মুদ্রণ সংশোধন করা প্রয়োজন। 
Sbr" বিপত্নীক
বলব। সবিতা ভাল করে জবাব না দিলেও কিছুই যেন লক্ষ্য করিনি এমনিভাবে নিজের কথার স্রোতকে অব্যাহত রেখে যাব।
সবিতা প্রথমটা নিশ্চয় একটু অবাক হয়ে যাবে। ভাববে, ব্যাপারখানা কি ? কাল রাতে আমাকে অমান করে যে গাল দিলে, সে সোধে এসে এত কথা কইছে। তারপর একসময় সে বুঝতে পারবে তার গভীর অপরাধ স্বামী তার এবারের মত ক্ষমা করেছে। কাল রাত্রের ব্যাপার কাল রাত্রেই চুকে গিয়েছে -আজি সকালে তার জের নেই। এটা বুঝতে পেরে সবিতাও ক্রমে ক্রমে সহজভাবে কথা বলতে আরম্ভ করবে। রাগ করে থাকার যার উপায় নেই, রাত্রের শাসন সকালে উঠে নতুন করে আরম্ভ করলেও যার বলার কিছু ছিল না, নিজে থেকে তাকে যেচে সহজভাবে কথা বলা, সহজভাবে চলাফেরা করার সুযোগ দেওয়ার জন্য স্বামীর প্রতি সবিতার ভক্তি জন্মে যাবে! ভাববে, স্বামী আমার সদাশিব । যে অন্যায় করছিলাম বা করতে যাচিছিলাম, অন্য স্বামী হলে আমাকে একেবারে মেরেই ফেলত। আমার স্বামী একটু শাসন করেই ক্ষান্ত হয়েছে। শুধু তাই নয়, সকালে উঠে এমনি করে আমার মান রাখল, আমার অভিমানের মৰ্যাদা দিল ।
BB BDB BBD DBDD BDB DS BD D DB BuL BDD S SDDDD কৃতজ্ঞতায় তার চোখ ছলছল করবে। স্বামিপ্রেমে স্বামিগর্বে তার মুখ উজ্জ্বল হয়ে উঠবে। স্বস্তি ও আনন্দ তার গৃহকর্মের সুচারু সম্পাদনায় স্পষ্ট রূপ নিয়ে ফুটে উঠবে।
উঠে বসলাম। অনুতাপ মিলিয়ে গিয়ে মন এখন খুশী হয়ে উঠেছে। কাল রাত্ৰে সবিতাকে তার প্রাপ্যের যতটুকু অতিরিক্ত শাসন করেছি, আজ তার তিনগুণ সোহাগ ফিরিয়ে দেব। যে সোহাগ করে, শাসনও ত সে-ই করে। একটি মাত্রা ছাড়িয়ে গেলে অন্যটি বেশী মাত্রায় দিলে ক্ষতিপূরণ হয়েও কিছু লাভ থাকতে কোন বাধা নেই। সবিতার আজ লাভের কপাল ।
একপাট চটি পায়ে দিয়ে ন্যাংচাতে ন্যাংচাতে গিয়ে সবিতাকে ছুড়ে মারা চটটা অন্য পায়ে লাগালাম। বায়ে সবিতার ড্রেসিং টেবল। আয়নাটা কুয়াশায় মান হয়ে আছে। সবিতার এই বিলাসিতার ব্যবস্থা করেছি। আমি। সবিতার বাপ যৌতুক দেয়নি! বাপের জন্মে সবিতা ড্রেসিং টেবল দেখেছে। কিনা সন্দেহ। ডাইনের আলনায় সবিতার রঙ-বেরঙের কাপড় সাজানো। কুয়াশায় কাপড়গুলির

				 এই পাতা শেষ সম্পাদিত হয়েছে ০৩:৩৭টার সময়, ৩ জুন ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

